
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR. 90, TË PARAQITUR NË KQZ NGA SUBJEKTI ZGJEDHOR PARTIA DEMOKRATIKE, KUNDËR VENDIMIT NR. 70, DATË 12.05.2011 TË KZAZ-SË NR. 2 “PËR SHPALLJEN E KANDIDATIT FITUES TË ZGJEDHJEVE VENDORE 2011, KOMUNA OTLLAK, SI DHE SHPALLJEN E PAVLEFSHME TË ZGJEDHJEVE NË QV. NR. 3432 DHE 3429” 
Komisioni Qendror i Zgjedhjeve në mbledhjen e datës 28.05.2011, me pjesëmarrjen e:
Arben
          RISTANI-


Kryetar

Dëshira
SUBASHI-


ZV/Kryetare

Artan   
LAZAJ-



Anëtar

Hysen

OSMANAJ-


Anëtar

Klement 
ZGURI-


Anëtar
Vera

SHTJEFNI-


Anëtare
Shqyrtoi çështjen me:
KËRKUES:
Partia Demokratike e Shqipërisë, përfaqësuar nga kandidati Duri Myftari dhe av. Tom Kongo.
PALË E INTERESUAR:
Partia Demokratike përfaqësuar nga z. Njazi KOSOVRASTI dhe av Ivi KASO.

Partia Socialiste, përfaqësuar nga z Genc GJONCAJ.

Partia Levizja Socialiste për Integrim, përfaqësuar nga z. Ylli MANJANI.

Kandidati Dalip KANAQI.

OBJEKTI:       
Për shqyrtimin e kërkesës ankimore nr. 90, të paraqitur nga subjekti zgjedhor Partia Demokratike, për “Kundërshtimin e vendimit nr. 70, date 12.05.2011, të KZAZ nr. 2, “Për miratimin e Tabelës Përmbledhëse të Rezultatit për zgjedhjen e Kryetarit të Komunës Otllak, Qarku Berat, shpalljen e pavlefshme të zgjedhjeve për QV 3432 dhe 3429, te KZAZ 2, Komuna Otllak, Qarku Berat dhe përsëritjen e zgjedhjeve për Kryetar Komune në Komunën Otllak”.

BAZË LIGJORE: 
Neni 6, neni 12, 32, 105, 107, 109, 115, 116, 123/3, 124, 125, 126, 160, 161 dhe 169 të ligjit Nr. 10019, datë 29.12.2008, “Kodi Zgjedhor i Republikës së Shqipërisë”.

KQZ pasi shqyrtoi dokumentacionin e paraqitur dhe dëgjoi diskutimet e të pranishmëve,

VËREN
Me shkresen nr. 4234, prot., datë 14.05.2011, subjekti zgjedhor ankues PD, ka paraqitur kërkesë ankimore nr.90 regj., drejtuar Komisionit Qendror të Zgjedhjeve për kundërshtimin e vendimit nr. 70, datë 12.05.2011 të KZAZ nr. 2, “Kundërshtimin e vendimit nr. 70, date 12.05.2011, të KZAZ nr. 2, “Për miratimin e Tabelës Përmbledhëse të Rezultatit për zgjedhjen e Kryetarit të Komunës Otllak, Qarku Berat, shpalljen e pavlefshme të zgjedhjeve për QV 3432 dhe 3429, te KZAZ 2, Komuna Otllak, Qarku Berat dhe përsëritjen e zgjedhjeve për Kryetar Komune në Komunën Otllak”.
Në fillim të seancës publike Komisioni Qendror i Zgjedhjeve shqyrtoi kërkesën për të marrë pjesë në shqyrtimin e ankimit administrativ si palë të interesuar, paraqitur nga Partia Demokratike, Partia Socialiste, Partia Lëvizja Socialiste për Integrim si dhe kandidati Dalip KANAQI dhe konstatoi se kërkesat e paraqitura nga këto dy subjektet zgjedhore,  janë në përputhje me nenin 133, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. Në këto kushte, Komisioni Qendror i Zgjedhjeve vendosi pranimin si palë të interesuara në këtë proçes. 
KQZ në kuadër të verifikimit të legjitimitetin procedurial të palëve, konstatoi prezencen në seancë të përfaqësuesit të palës ankuese, si dhe të palëve të interesuara, përfaqësuesve të subjekteve “PD”, “PS”, dhe “LSI”.
Pretendimet e palës kërkuese:

· Vendimi nr. 70, datë 12.05.2011, i KZAZ nr. 2 “Për miratimin e Tabelës Përmbledhëse të Rezultatit për zgjedhjen e Kryetarit të Komunës Otllak, Qarku Berat, shpalljen e pavlefshme të zgjedhjeve për QV 3432 dhe 3429, te KZAZ 2, Komuna Otllak, Qarku Berat dhe përsëritjen e zgjedhjeve për Kryetar Komune në Komunën Otllak” është nënshkruar vetëm nga përfaqësuesit e opozitës në këtë komision.
· Në QV nr. 3435, në mëngjesin e ditës së votimin është konstatuar mungesa e 356 fletëve të votimit për Kryetar Komune, të marra në dorëzim nga komisioni i QV një natë më parë, fakt ky i pasqyruar edhe nga procesverbali i konstatimit të KZAZ nr. 2. Vëzhguesi i Partisë Demokratike Tefik JAHO, ka lëshuar deklaratë noteriale, me anë të të cilës pasqyron problematikën e zgjedhjeve në këtë qëndër si dhe faktin që një polic i caktuar për të ruajtur këtë QV ka lejuar persona të paautorizuar të hynë në këtë QV.
· Anëtari i QV nr. 3432, shtetasi Afrim SHOLLA deklaron se në kutinë e votimit janë gjetur fletë votimi jashtë procesverbalit të marrjes së fletëve të votimit në dorëzim. Ky fakt është i pasqyruar edhe në Librin e Protokollit të KZAZ nr. 2.

· Shtetasi Hazbi SELAMAJ, ka deklaruar se në QV nr. 3429, ka patur disa shkelje ligjore gjatë procesit të votimit dhe për këtë ka bërë shënimet përkatëse në fletoren e shënimeve, por që rezulton se këto shënime janë fshirë.

· Në QV nr. 3429 dhe 3435 rezulton se kanë votuar disa shtetas të cilët ditën e votimit ndodheshin jashtë shtetit, përkatësisht në QV nr. 3429, janë 5 persona dhe në QV. Nr. 3435 është një person.

· Gjithashtu paraqesim një sërë deklaratash të tjera që provojnë se në këtë Komunë ka patur shkelje të ligjit në procesin e votimit dhe të numërimit të votave. Shkelje të shumta janë vërejtur gjatë procesit të numërimit për QV nr. 3438, ku procesverbali është me korigjime dhe nuk është respektuar neni 116 i Kodit Zgjedhor për mënyrën e numërimit.
· Për sa më lart, Partia Demokratike i është drejtuar Prokurorisë së Rrethit Berat me kallëzim penal ndaj personave përgjegjës për shkeljet e ligjit të vërejtura nga ana jonë.
Sa më lart provohet me anë të provave shkresore të poshtë shënuara:

1. Vendim nr. 70, datë 12.05.2011 të KZAZ nr. 2, Qarku Berat.
2. Tabela përmbledhëse e KZAZ nr. 2 “Për Kryetar të Komunës Otllak”.

3. Protokoll i KZAZ i datës 08.05.2011, i njësuar me origjinalin.

4. Tabelë e rezultateve për QV nr. 3431 për Kryetar të Komunës.

5. Tabel e rezultateve për QV nr. 3432.

6. Tabel e rezultateve për QV nr. 3438.

7. Deklaratë noteriale nr. 801 Rep. 405 Kol.

8. Deklaratë noteriale nr. 797 Rep. 403 Kol.

9. Deklaratë noteriale nr. 795 Rep. 401 Kol.

10. Deklaratë noteriale nr. 798 Rep. 404 Kol.
11. Deklaratë noteriale nr. 796 Rep. 402 Kol.

12. Deklaratë noteriale nr. 3811 Rep1784 Kol.

13. Deklaratë noteriale nr. 3840 Rep. 1785 Kol.

14. Vërtetim i Prokurorisë së Rrethit Gjyqësor Berat, nr. 771/2, datë 13.05.2011, bashkëlidhur procesverbal për kallëzimin e veprës penale.

Kërkojmë të merren në cilësinë e provës nga ana e KQZ.

1. Materialet zgjedhore të ndodhura në QV nr. 3429.

2. Materialet zgjedhore të ndodhura në QV nr. 3432.

3. Materialet zgjedhore të ndodhura në QV nr. 3438.

Palët e Interesuara:

· Partia Socialiste nëpërmjet përfaqësuesit të saj ligjor thekson se nuk rezulton që ankimi të jetë i mbështetur në prova. Edhe për sa i përket pretendimeve të ngritura nga ankuesi se kanë votuar persona që kanë qenë jashtë shtetit mbështetet vetëm mbi indicie dhe nuk ka asnjë provë për këtë fakt.
· Pasi ka mbaruar procesi i votimit është përpiluar vendimi nga ana e KZAZ nr. 2 e cila është firmosur nga 4 anëtar dhe 3 te tjerët që kanë votuar kundër kanë pasqyruat si arsye faktin e mungesës së 356 fletëve të votimit.

Në përfundim, subjekti zgjedhor ankues kërkon pranimin e kërkesës së paraqitur sipas objektit: “Për miratimin e Tabelës Përmbledhëse të Rezultatit për zgjedhjen e Kryetarit të Komunës Otllak, Qarku Berat, shpalljen e pavlefshme të zgjedhjeve për QV 3432 dhe 3429, te KZAZ 2, Komuna Otllak, Qarku Berat dhe përsëritjen e zgjedhjeve për Kryetar Komune në Komunën Otllak”, përfaqësuesi i Partisë Socialiste kërkon rrëzimin e kërkesës ankimore nr. 90, si të pambështetur në ligj dhe në prova ndërsa Partia Demokratike kërkon të administrohet materiali zgjedhor dhe të hapen kutitë e votimit për Kryetar Komune për QV nr. 3431 në të cilën janë gjetur 13 fletë votimi më shumë.
Për sa më sipër, pasi u dëgjuan pretendimet e palës kërkuese, si dhe palët e interesuara, KQZ nëpërmjet Kryetarit propozon te kqyret kutia nr. 3431, në KZAZ nr. 2, përsa i përket materialeve zgjedhore dhe votave për kryetar Komune, dhe pas votimit të këtij propozimi ai u rrëzua me 5 vota pro dhe 1 kundër. Nga Kryetari i KQZ u propozua rrëzimi i kërkesës ankimore nr. 90, datë 14.05.2011 të paraqitur nga subjekti zgjedhor ankues PD. Pasi u hodh në votim, propozimi u miratua nga KQZ me 6 (gjashtë) vota pro dhe 0 kyndër.
PËR KËTO ARSYE
Komisioni Qendror i Zgjedhjeve, mbështetur në Neni 21, pika 1, neni 24, pika 2, dhe nenet 143/1 germa “b” të ligjit Nr. 10019, datë 29.12.2008, “Kodi Zgjedhor i Republikës së Shqipërisë”
V E N D 0 S I:
1. Rrëzimin e kërkesës ankimore nr. 90, datë 14.05.2011 të paraqitur nga subjekti zgjedhor PD dhe lënien në fuqi të vendimit nr. 70, date 12.05.2011, të KZAZ nr. 2, “Për miratimin e Tabelës Përmbledhëse të Rezultatit për zgjedhjen e Kryetarit të Komunës Otllak, Qarku Berat, shpalljen e pavlefshme të zgjedhjeve për QV 3432 dhe 3429, te KZAZ 2, Komuna Otllak, Qarku Berat dhe përsëritjen e zgjedhjeve për Kryetar Komune në Komunën Otllak”.
2. Ky vendim hyn në fuqi menjëherë.
3. Kundër këtij vendimi, mund të bëhet ankim në Kolegjin  Zgjedhor të Gjykatës së Apelit Tiranë, brenda pesë ditëve nga shpallja e tij.
4. U shpall në Tiranë sot me datë 28.05.2011. 

Arben
          RISTANI-

Kryetar


Dëshira
SUBASHI-

ZV/Kryetare

Artan   
LAZAJ-

Anëtar

Hysen

OSMANAJ-

Anëtar

Klement 
ZGURI-

Anëtar

Vera

SHTJEFNI-

Anëtare

Nr. 746 i Vendimit
              Data 28.05.2011           Ora 19:00 i Vendimit



“Kundërshtimin e vendimit nr. 70, date 12.05.2011, të KZAZ nr. 2, “Për miratimin e Tabelës Përmbledhëse të Rezultatit për zgjedhjen e Kryetarit të Komunës Otllak, Qarku Berat, shpalljen e pavlefshme të zgjedhjeve për QV 3432 dhe 3429, te KZAZ 2, Komuna Otllak, Qarku Berat dhe përsëritjen e zgjedhjeve për Kryetar Komune në Komunën Otllak”

